
Omgjeringsvedtak - dispensasjon  frå LNF-føremålet og frå pbl § 
1-8 for oppføring av naust, utfylling i sjø og etablering av 
båtopptrekk - gbnr 83/1  Spjotøy 

Administrativt vedtak.  Saknr: 198/17 
Tiltakshavar: Jakob og Anna K Valle 
Søknadstype:  
  
 

Søknad om dispensasjon etter plan- og bygningslova (pbl.) § 19-2 

Tiltak 
Saka gjeld søknad om dispensasjon for riving og oppføring av naust, samt utfylling  av område i sjø og 
etablering av båtopptrekk.  
 
Saka omfattar søknad om dispensasjon frå §1-8 i PBL og frå LNF-føremålet i kommunedelplanen for 
Lindåsosane, Lygra og Lurefjorden.  
 
Det vert elles vist til søknad motteken 02.12.16 og supplert 07.03.17 og 27.03.17. 
 
Kommunen gav løyve til tiltak i vedtak datert 28.03.17. Vedtaket vart påklaga av Fylkesmannen i Hordaland 
den 07.04.17. 
 
Tiltakshavar kom med uttale i saka den 20.04.17. 
 
Sakshandsamingsfrist 
Søknaden vart sendt på høyring til Fylkesmannen i Hordaland og med bakgrunn i uttale frå fylkesmannen 
vart søkar oppmoda om å supplere søknaden. Trong for tilleggsdokumentasjon vart meldt til tiltakshavar 
ved brev av 07.03.17, der følgjande dokumentasjon vart etterspurd:  

 
 
Dokumentasjon vart motteke ved brev frå tiltakshavar 13.03.17. 

Søknaden var komplett og klar for handsaming den 27.03.17.  
 
Planstatus 
Eigedomen ligg i uregulert område innanfor det som i kommunedelplanen for Lindåsosane, Lygra og 
Lurefjorden er definert som LNF-føremål. 
 
 
Dispensasjon 
Tiltaket krev dispensasjon frå arealføremålet i kommunedelplanen for Lindåsosane, Lygra og Lurefjorden og 
frå byggeforbodet i pbl § 1-8.  
 
Det er søkt dispensasjon med slik grunngjeving:  

Uttale frå anna styresmakt 
Det er henta inn slik uttale frå Fylkesmannen i Hordaland den 20.02.17: 

Det er henta inn slik uttale frå Planavdelinga i Lindås den 13.02.17: 

Nabovarsel 
Tiltaket er nabovarsla i samsvar med pbl. § 21-3.  
Det ligg ikkje føre merknader frå nabo. 
 
Plassering 
Plassering av tiltaket er vist i situasjonsplan datert 25.03.17. 
 
VURDERING: 
Dispensasjon  
Det er to vilkår som må vere oppfylt for å gje dispensasjon etter pbl. § 19-2. 
For det første må dei omsyna som ligg bak føresegna det dispenserast i frå ikkje verte vesentleg tilsidesett. 
For det andre må fordelane ved å gje dispensasjon vere klart større enn ulempene, etter ei samla 
vurdering. 
 
Ved dispensasjon frå planar skal det leggjast særleg vekt på nasjonale og regionale rammer, og det bør ikkje 
gjevast dispensasjon frå planar når ei direkte råka statleg eller regional styresmakt har gjeve negativ uttale 
til søknaden, jf. pbl. § 19-2 (4). 
 
Ved dispensasjon frå lov og forskrift skal det leggjast særleg vekt på dispensasjonen sine konsekvensar for 
helse, miljø, tryggleik og tilgjenge. 
 
Kommunen kan setje vilkår for dispensasjonen, jf. pbl. § 19-2. Vilkåra må liggje innafor ramma av dei omsyn 
lova skal ivareta, og det må vere ein naturleg samanheng mellom dispensasjon og vilkår, til dømes slik at 
vilkår så langt som mogleg kompenserer for ulemper dispensasjon kan medføre, jf. Ot.prp. nr. 56 (1984-85) 
s 102. 
 
I vurderinga av fordelar og ulemper har kommunen særleg lagt vekt på at tiltaket ligg i ei tilbaketrekt vik på 
ein stor eigedom med få omkring liggande bygningar.  
 
Vurdering av dispensasjon frå LNF-føremålet: 
Heile eigedommen er avsett til LNF-føremål, men det aktuelle arealet har lite nytteverdi som 
landbruksareal. Kommunen kan ikkje sjå at tiltaket medfører reduksjon i kvalitet på landbruksareal på 
eigedommen og har difor ikkje innvendingar til å gje dispensasjon frå arealføremålet 
 
Vurdering av dispensasjon frå §1-8 i PBL: 

 
 
Som det går fram av søknaden er det allereie plassert eit naust på arealet frå før av. På grunn av tilstanden 
på bygningen er det vurdert naudsynt å rive eksisterande naust og bygge nytt. Kommunen har vurdert at 
naustet ikkje har særleg kulturhistorisk verdi sjølv om det er gamalt og ser det ikkje naudsynt med særleg 
vern av eksisterande naust. Når det gjeld utforming av nytt naust har kommunen ikkje innvendingar til at 
det nye naustet vert noko større slik det er skissert i søknad om dispensasjon. Kommunen tek ikkje stilling 
til utforming av nytt naust då dette vert vurdert i samband med søknad om riving og bygging av nytt naust. 
Kommunen legg til grunn at nytt naust vert bygd i same stil som andre naust i området og er tilpassa 
terreng- og naturforhold på staden.  

Fylkesmannen har kome med uttale i saka og rår ifrå at det vert gjeve dispensasjon for oppføring av kai i 
det omfang som det vert søkt om. På bakgrunn av dette vart det sendt brev til tiltakshavar der dei fekk 
moglegheit til å revidere søknaden og redusere omfanget på planeringa i vika.  
 
Tiltakshavar har sendt inn ny skisse og redusert omfanget på utfylling og planering, men ikkje i like stor grad 
som Fylkesmannen tilrådde i sin uttale. Kommunen var likevel positiv til å gje dispensasjon slik det vart søkt 
om i revidert søknad, og viser til revidert skisse datert 25.03.17, og gav difor løyve til tiltaket den 28.03.17. 
Etter klage på vedtak frå Fylkesmannen i Hordaland har tiltakshavar valgt å ta klagen til følgje og redusere 
tiltaket til det omfanget Fylkesmannen har tilrådd i sin uttale. Omfanget på utfylling og planering vert difor 
redusert til å gjelde areal som vist på skisse datert 25.03.17, med unntak av alt areal som ligg på vestsida av 
eksisterande flytebryggje.  
 
Vurderinga av å gje dispensasjon vert vurdert konkret i kvar enkelt sak og treng ikkje medføre presedens 
dersom grunngjevinga avgrensast til konkrete vurderingar i ei enkelt sak. Vurderinga i dette tilfellet at 
eigedommen og naustet ligg i svært landlege omgivnader. Eigedommen er svært stor og vika ligg 
tilbaketrekt og sjenert til. Det er få bygningar i området og allmenn ferdsel i området er låg. Arealet som 
skal fyllast ut er grunt, og delar av arealet kan ikkje nyttast ved fjære sjø. Det er ei mindre utfylling i sjø, 
som ikkje vil ha negative veknader til strandsonevernet, når ein ser alle tiltaka i ein samanheng. Kommunen 
kan ikkje sjå at dei nasjonale strandsoneinteressene vert negativt påverka ved at det vert gjeve 
dispensasjon for å oppgradere kai anlegget slik det er søkt om og finn difor å kunne gje dispensasjon 
dersom tiltaket vert utført i samsvar med føringane som ligg til grunn i Fylkesmannen si tilråding.   
 
Etter ei samla og konkret vurdering finn kommunen at vilkåra er oppfylt for å gje dispensasjon frå 
arealføremålet i kommunedelplanen og §1-8 i plan- og bygningslova.  
 
 
VEDTAK: 
Med heimel i plan- og bygningslova § 19-2 vert det gjeve dispensasjon frå arealføremålet i 
kommunedelplanen for Lindåsosane, Lygra og Lurefjorden for riving og oppføring av naust og 
utfylling/planering slik det går fram av Fylkesmannen i Hordaland si tilråding i uttale datert 20.02.17. 
 
Med heimel i plan- og bygningslova § 19-2 vert det gjeve dispensasjon §1-8 i plan- og bygningslova for 
riving og oppføring av naust og utfylling/planering slik det går fram av Fylkesmannen i Hordaland si 
tilråding i uttale datert 20.02.17. 
 
Søknad om riving og oppføring av naust samt utfylling/planering er eit søknadspliktig tiltak etter PBL §20-
1 bokstav a. Det må innhentast løyve  frå Bergen og omland havnevesen for tiltaket før søknad vert sendt 
til kommunen. Omfanget av utfylling/planering skal ikkje være større enn det som er skissert i uttalen frå 
Fylkesmannen datert 20.02.17  
 
 
Mynde 
Saka er handsama og avgjort administrativt i medhald av delegert mynde, jf. kommunelova § 23 nr. 4 og 
gjeldande delegeringsreglement. 
 
Klage 
Vedtaket er eit enkeltvedtak etter reglane i lov om offentleg forvaltning (fvl). Vedtaket kan klagast på til 
kommunen, jf. fvl. §§ 28-36. Klagefristen er 3 veker, jf. fvl § 29  (1). Det er nok at klagen er postlagt innan 

fristen går ut. Klagen skal sendast skriftleg til kommunen. I klagen skal det gå fram kva det vert klaga på i 
vedtaket, og kva endringar ein ønskjer. Klagen skal grunngjevast.  
Før det kan reisast søksmål om vedtaket er gyldig eller krav om erstatning, må høve til å klage på vedtaket 
vere nytta fullt ut, jf. fvl. § 27b.  
Kopi av dette vedtaket, samt andre saksdokument, skal alltid vere tilgjengeleg på byggeplassen. 
Ved all vidare kontakt i denne saka, ver venleg og referer til saknr.: «ArkivSakID» 
 
 
 
 
 
Med helsing 
 

 

Siril Sylta  Per Sveinar Morsund 
avdelingsleiar rådgjevar 
 

Dette dokumentet er elektronisk godkjent og har difor ingen signatur. 
 
Vedlegg: 
Skisse, 25.03.2017  

Mottakarar:    
Fylkesmannen i Hordaland Postboks 7310 5020 Bergen 
Jakob Valle Spjotøyvegen 347 5955 LINDÅS 
 
 


